

Na osnovu člana 56. Zakona o organizaciji organa uprave u Federaciji Bosne i Hercegovine (''Službene novine Federacije Bosne i Hercegovine'', broj 35/05) člana 72., stav 6. Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26) i Poglavlja III tačka 2. Tabela 1. redni broj 6., Programa mjera zdravstvene zaštite životinja na području Tuzlanskog kantona za 2026. godinu, broj: 04/1-20-017698/26, od 03.06.2026. godine, na koji je Vlada Tuzlanskog kantona dala saglasnost Odlukom, broj: 02/1-20-17698-2/26, od 16.06.2026. godine, a u vezi sa  članom 124. Zakona o veterinarstvu („Službene novine Federacije Bosne i Hercegovine“, broj: 46/00), Ministar poljoprivrede, šumarstva i vodoprivrede d o n o s i 


O D L U K U
           o kontroli zdravlja vimena muznih krava u laktaciji (Kalifornija mastitis test- CMT test) i Izolacija i identifikacija uzročnika mastitisa sa antibiogramom“ kod krava sa  pozitivnim CMT testom

I

		Ovom Odlukom odobrava se finansiranje brzog dijagnostičkog testa koji se koristi za otkrivanje subkliničkih mastitisa kod muznih krava starijih od 24 mjeseca čije se mlijeko stavlja u javnu potrošnju, za proizvođače koji su u sistemu organizovanog otkupa mlijeka ili su registrovani za preradu mlijeka u vlastitom domaćinstvu, kao i „Izolacija i identifikacija uzročnika mastitisa sa antibiogramom“ kod krava sa pozitivnim CMT testom,  iz sredstava planiranih Budžetom Tuzlanskog kantona za 2026. godinu, razdjel 14, glava 01, potrošačko mjesto 0001, u ukupnom iznosu od 151.800,00 KM (slovima: stotinupedesetjednuhiljadu i osamstotina konvertibilnihmaraka  i 00/100).

                                                                          II 

            Sredstva iz tačke I ove Odluke obezbijediće se iz sredstava predviđenih Programom mjera zdravstvene zaštite životinja na području Tuzlanskog kantona za 2026. godinu, poglavlje III, tačka 2. Rashodi, Tabela 1. redni broj 6.  i to za: 
a) „Kontrola zdravlja vimena muznih krava u laktaciji (Kalifornija mastitis test- CMT test) u iznosu 15,00 KM po grlu i 
b) Izolacija i identifikacija uzročnika mastitisa sa antibiogramom“ (kod krava sa pozitivnim CMT testom u iznosu 36,00 KM po uzorku.

                                                                          III

            Sredstva će se doznačiti korisnicima (veterinarskom zavodu kantona i veterinarskim organizacijama sa područja Tuzlanskog kantona) i to:
1.  Sredstva iz tačke II podtačka a)  doznačiti će se veterinarskim organizacijama koje posjeduju važeće rješenje o ispunjavanju propisanih uslova za obavljanje navedenih poslova, i redovno dostavljaju Izvještaj o radu kantonalnom ministarstvu nakon što izvrše mjere Kontrole zdravlja vimena putem brzog dijagnostičkog testa koji se koristi za otkrivanje subkliničkih mastitisa kod muznih krava čije se mlijeko stavlja u javnu potrošnju, za proizvođače koji su u sistemu organizovanog otkupa mlijeka ili su registrovani za preradu mlijeka u vlastitom domaćinstvu, 
2. Sredstva iz tačke II podtačka b) doznačiti će se  veterinarskom zavodu kantona nakon provedene analize „Izolacija i identifikacija uzročnika mastitisa sa antibiogramom“ kod krava sa pozitivnim CMT testom.  

Veterinarska organizacija podnosi zahtjev kantonalnom ministarstvu, najkasnije do 10.12.2026. godine, uz koji prilaže slijedeću dokumentaciju: 

1. Tabelarni prikaz o izvršenoj mjeri (ime i prezime, mjesto-adresa, šifra imanja, broj ušne markice životinje, starost izražena u mjesecima i potpisom vlasnika na tabeli),
1. Potvrda o provedenim obaveznim mjerama na imanju za 2026. godinu Prilog. V
1. Obavijest o broju grla koja zadovoljavaju kriterijume na osnovu Upustva o provođenju monitoringa na prisustvo bruceloze kod goveda za 2026. godine, 
1. Tabelarni prikaz u elektronskoj formi (CD,USB) Excel dokument,
1. Laboratorijski nalaz veterinarskog zavoda Tuzlanskog kantona o izvršenoj usluzi Izolacije i identifikacije uzročnika mastitisa sa antibiogramom kod  krava sa pozitivnim CMT testom.

             Veterinarski zavod kantona  podnosi zahtjev kantonalnom ministarstvu najkasnije do 10.12.2026. godine, uz koji prilaze sljedeću dokumentaciju:
1. Tabelarni prikaz o izvršenoj mjeri labaratorijskog ispitivanja
1. Tabelarni prikaz u elektronskoj formi (CD,USB) Excel dokument,
1. Nalaz laboratorijskog ispitivanja,
1. Propratni akt veterinarske organizacije koja šalje dijagnostički materijal na ispitivanje.
                                                                           IV

            Za realizaciju ove Odluke zadužuje se Ministarstvo poljoprivrede, šumarstva i vodoprivrede Tuzlanskog kantona i Ministarstvo finansija Tuzlanskog kantona.

                                                                           V
Ova Odluka stupa na snagu danom donošenja, a bit će objavljena u ''Službenim novinama Tuzlanskog kantona''.




Bosna i Hercegovina  	M I N I S T A R
Federacija Bosne i Hercegovine
TUZLANSKI KANTON 	mr. Fedahija Ahmetović
Ministarstvo poljoprivrede,
šumarstva i vodoprivrede

[bookmark: _GoBack]Broj: 04/1-07-11-19215/26
Datum: 22.06.2026. godine


O b r a z l o ž e nj e 
           o troškovima o kontrole zdravlja vimena muznih krava u laktaciji (Kalifornija mastitis test- CMT test) i Izolacije i identifikacije uzročnika mastitisa sa antibiogramom“ kod krava sa  pozitivnim CMT testom na području Tuzlanskog kantona za 2026. godinu

Odredbama Zakona o veterinarstvu ("Službene novine Federacije Bosne i Hercegovine" broj: 46/00), Pravilnika o postupku isplate nadoknade štete za neškodljivo uklonjene seropozitivne životinje ("Službene novine Federacije Bosne i Hercegovine" broj: 98/12 i 88/18 u daljem tekstu Pravilnik) propisana je obaveza da kantoni u svojim budžetima osiguravaju sredstva, pored ostalog i za: isplatu naknada za kontrolu zdravlja vimena muznih krava u laktaciji (Kalifornija mastitis test - CMT test) i Izolaciju i identifikaciju uzročnika mastitisa sa antibiogramom“ kod krava sa  pozitivnim CMT testom.
S obzirom na naprijed navedeno, kao i na potrebu za unaprijeđenje zdravlja životinja na području Tuzlanskog kantona, Ministarstvo poljoprivrede, šumarstva i vodoprivrede Tuzlanskog kantona (u daljem tekstu: Ministarstvo) je donijelo Program mjera zdravstvene zaštite životinja, na području Tuzlanskog kantona, za 2026. godinu, na koji je data saglasnost Vlade Tuzlanskog kantona (u daljem tekstu: Program), u skladu sa članom72., stav (6). Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26). 

Ukupna sredstva za realizaciju Programa u 2026. godini, u visini od 600.000,00 KM, trošit će se za Podmirenje dijela troškova za vještačko osjemenjivanje krava, naknadu za eutanazirane životinje, troškove provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kanton i troškove mjera veterinarskog javnog zdravstva, troškove provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci, troškove kontrole zdravlja vimena krava u laktaciji (CMT) i Izolaciju i identifikaciju uzročnika mastitisa sa antibiogramom (kod krava sa pozitivnim CMT testom) i troškove eutanazije,na način i u visini, kako slijedi

Tabela 1.
	r/b
	Vrsta
	Namjena
	Plan za 2026.
	Participacija KM/grlu
	
Participacija ukupno/KM


	1.
	Goveda
	Podmirenje dijela troškova za vještačko osjemenjivanje krava (prvi puta) 
za period od  01.01.2026. do 30.06.2026. godine
za period od 01.07.- 30.11.2026. godine
	6.500 grla
6.500 grla
	20.00 KM
20,00 KM
	
130.000,00 KM
130.000,00 KM

	2.
	
	Naknada za eutanazirane životinje
	
	-
	
50.000,00 KM

	3.
	
	Troškovi provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kantona

	
	-
	

15.000,00 KM

	4
	
	Troškovi mjera veterinarskog javnog zdravstva:
· za potrebe uzimanja službenih uzoraka u sklopu službenih kontrola subjekata u poslovanju sa hranom, 
·  slanje dijagnostičkog materijala na Veterinarski fakultet Sarajevo (sumnja na zarazne bolesti zoonotičnog karaktera)

	
	-
	
10.000,00 KM

            5.000,00 KM



	5
	
	Troškovi provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci 
	1400 grla  
	        25,00 KM
	
35.000,00 KM


	6.
	
	a) Kontrola zdravlja vimena krava u laktaciji (Kalifornija mastitis test – CMT)
b) Izolacija i identifikacija uzročnika mastitisa sa antibiogramom (kod pozitivnih CMT testova)
	     8200 grla
     
       800       
     uzoraka
	         15,00 KM

         36,00 KM
	
          123.000,00 KM
            28.800,00 KM

	7.
	
	Troškovi eutanazije
	
	-
	
   10.000,00 KM

	8.
	
	Neraspoređena sredstva
	
	
	   63.200,00 KM

	
	
	UKUPNO
	
	
	
        600.000,00 KM



            Imajući u vidu da mastitisi predstavljaju jedno od najznačajnijih oboljenja muznih krava, koja uzrokuju smanjenje proizvodnje mlijeka, narušavanje njegovog kvaliteta i higijenske ispravnosti, povećanje troškova liječenja i značajne ekonomske gubitke u mljekarskoj proizvodnji, neophodno je provoditi mjere njihovog pravovremenog otkrivanja i suzbijanja. U tom smislu, primjena brzog dijagnostičkog testa (CMT testa) omogućava rano otkrivanje subkliničkih mastitisa kod muznih krava čije se mlijeko stavlja u javnu potrošnju, odnosno kod proizvođača uključenih u sistem organizovanog otkupa mlijeka ili registrovanih za preradu mlijeka u vlastitom domaćinstvu.
Kod krava sa pozitivnim CMT testom potrebno je provesti dodatne dijagnostičke postupke koji obuhvataju izolaciju i identifikaciju uzročnika mastitisa, kao i određivanje njihove osjetljivosti na antimikrobne lijekove (antibiogram). Na taj način omogućava se primjena ciljane i racionalne terapije, smanjuje neopravdana upotreba antibiotika, doprinosi sprečavanju razvoja antimikrobne rezistencije te unapređuje zdravstveni status muznih grla.
Provođenjem navedenih mjera ostvaruju se višestruki efekti, uključujući sprečavanje pojave i širenja mastitisa i drugih oboljenja vimena, očuvanje kvaliteta i zdravstvene ispravnosti mlijeka namijenjenog javnoj potrošnji, smanjenje gubitaka u proizvodnji, povećanje proizvodnih rezultata i ekonomske isplativosti mliječnog govedarstva, kao i unapređenje zaštite javnog zdravlja.
          S obzirom na to da veterinarske organizacije snose troškove provođenja CMT testiranja, a veterinarski zavod kantona troškove laboratorijske izolacije i identifikacije uzročnika mastitisa te izrade antibiograma kod grla sa pozitivnim CMT testom, ovom Odlukom osiguravaju se sredstva za sufinansiranje navedenih troškova, s ciljem stvaranja uslova za efikasno, pravovremeno i organizovano provođenje mjera otkrivanja, kontrole i suzbijanja bolesti vimena krava starijih od 24 mjeseca na području Kantona. 
         U savremenoj mliječnoj proizvodnji optimalna starost junica pri prvom telenju iznosi približno 23–24 mjeseca, nakon čega životinje ulaze u proizvodni ciklus i postaju predmet preventivnog nadzora zdravlja vimena. Zbog toga je prag od 24 mjeseca postavljen kao objektivan i stručni kriterij za ostvarivanje prava na isplatu naknada za mjeru „Kontrola zdravlja vimena muznih krava u laktaciji (Kalifornija mastitis test - CMT test) i Izolacija i identifikaciju uzročnika mastitisa sa antibiogramom“ kod krava sa  pozitivnim CMT testom.

           Odlukom o troškovima kontrole zdravlja vimena muznih krava u laktaciji (Kalifornija mastitis test - CMT test) i Izolacije i identifikacija uzročnika mastitisa sa antibiogramom“ kod krava sa  pozitivnim CMT testom na području Tuzlanskog kantona za 2026. godinu definišu se mjere koje će se finansirati, rok za podnošenje zahtjeva i postupak naplate.


Obrađivač:
Ministarstvo poljoprivrede, šumarstva i vodoprivrede
Tuzlanskog kantona

